
Canolbarth a Gorllewin Cymru
Sir Drefaldwyn

Canolbarth a Gorllewin Cymru
Ceredigion

Aberhonddu a Sir Faesyfed

Canolbarth a Gorllewin Cymru

Canolbarth a Gorllewin Cymru

Croesawodd y Cadeirydd yr Aelodau i Ganolfan Owain Glynddr a diolchodd i Mr Harry Evans o'r
Pwyllgor Rheoli a Mr Tegwyn Griffiths, Rheolwr y Ganolfan, am ganiatad i ddefnyddio’r ystafelloedd ac



am eu cymorth i wneud y cyfarfod yn bosibl. Croesawyd aelodau’r cyhoedd i gyfarfod cyntaf y
Pwyllgor lle byddent yn gallu rhoi cyflwyniadau ar bwnc o’u dewis. Roedd yn anffodus bod mynediad
I'r ganolfan ar gyfer yr anabl wedi'i gyfyngu ond roedd y Pwyllgor wedi bod yn awyddus iawn y tro hwn
i gyfarfod yn y Ganolfan. Atgoffwyd y cyhoedd bod hwn yn bwyligor llawn o’r Cynulliad Cenedlaethol
ac y byddai darpariaethau arferol yn berthnasol. Roedd Alun Michael wedi ymddiheuro gan ei fod
ynghlwm wrth ei waith fel Prif Ysgrifennydd mewn lle arall.

Mynegodd y Cadeirydd ei fod yn flin bod camddealltwriaeth wedi bod gyda’r Cyngor Tref ynghylch
ymweliad y Pwyllgor & Machynlleth.

Byddai'r cyfarfod yn cynnwys cyflwyniadau gan Fforvm Economaidd Canolbarth Cymru (awr),
Awdurdod lechyd Dyfed-Powys (awr) ac yn olaf gan dri aelod o’r cyhoedd.

Eitem 1: Datblygu Economaidd — Blaenoriaethau ar gyfer Rhanbarth Canolbarth Cymru.
Papur: Mid 02-99 (p.1)

1.1 Diolchodd David Rowe-Beddoe (Cadeirydd Awdurdod Datblygu Cymru, ond yn bresennol yn
rhinwedd ei swydd fel Cadeirydd Partneriaeth y Canolbarth) i'r Cadeirydd am y cyfle i annerch y
Pwyllgor a chyflwynodd aelodau’r bartneriaeth — Mal Thomas, Ysgrifennydd y Bartneriaeth, Jacky
Tonge, Prif Weithredwr, Cyngor Sir Powys, Mr Grenville Jackson, Cadeirydd Gweithgor Sgiliau a
Hyfforddiant y Bartneriaeth a Nick Talbott, Cadeirydd y Gweithgor TG. Hefyd, cyflwynodd y
Cynghorydd Derek Lloyd-Evans aelod sefydlu ac Is-gadeirydd.

Disgrifiodd Mr Rowe-Beddoe gefndir y Bartneriaeth a dyfodd o empathi naturiol ymysg nifer o
ddarparwyr am ddull cydgysyllitiol i gyfoethogi ffyniant yr economi gwledig ac annog datblygiad
cymdeithasol ledled y rhanbarth. Roedd yr aelodaeth yn cynnwys y tri Chyngor Sir sef Ceredigion,
Gwynedd a Phowys a chyflogwyr ac asiantaethau eraill gan gynnwys y WDA, TEC Canolbarth Cymru,
Undeb Amaethwyr Cymru ac Undeb Cenedlaethol y Ffermwyr, Colegau Prifysgol Cymru Aberystwyth
a Llanbedr Pont Steffan, Bwrdd Croeso Cymru, TUC Cymru a Chyngor Gweithredu Gwirfoddol Cymru.

Mal Thomas

Disgrifiodd Mr Thomas ddatganiad o fwriad y Bartneriaeth, ei phwrpas, ei hamcanion a’i hegwyddorion
gweithredu. Eglurodd bod yna bum gweithgor — materion gwledig, materion Ewropeaidd, technoleg
gwybodaeth, sgiliau a hyfforddiant a chludiant — a chyfeiriodd at brosiectau diweddar a chyfredol oedd
yn amrywio o ddatblygu dangosyddion economaidd a chymdeithasol i gynllun gwaith hyfforddiant
integredig ar gyfer Canolbarth Cymru.

Ceir copi o'r cyflwyniad yn atodiad 1.

Roedd copiau o’r pedair dogfen strategol ar ‘Dangosyddion Economaidd a Chymdeithasol i Gymru’,
‘Twristiaeth i Ganolbarth Cymru’, ‘Strategaeth Gludiant Integredig Canolbarth Cymru’ a ‘Moderneiddio
Canolbarth Cymru — Mynedfa i'r Oes Wybodaeth’ wedi cael eu gosod yn Llyfrgell y Cynulliad
Cenedlaethol.



Jackie Tonge

Cyflwynodd Miss Tonge safbwynt y sector preifat ynghylch materion gwledig, gwelir y pwyntiau a
godwyd ganddi yn atodiad 2. Pwysleisiodd yn arbennig yr angen am gyllid allanol trwy fuddsoddiad
gan y sector preifat, cynllunio corfforaethol ynghylch blaenoriaethau ar gyfer yr ardal leol, yr angen i
roi pder i gymunedau, gwneud rhai o wasanaethau’r cyngor yn rhai allanol. Os na fyddai'r llywodraeth
ganol yn darparu cyllid newydd, teimlai Miss Tonge y dylai’r Cynulliad Cenedlaethol wrthsefyll y
pwysau i dynnu haen o gyllid o’'r grant bloc sydd ar gael.

Grenville Jackson

Disgrifiodd Mr Jackson yr angen i godi lefelau sgiliau a gwella addasrwydd i waith fel canolbwynt yr
agenda polisi economaidd. Roedd y Gweithgor Sgiliau a Hyfforddiant wedi ymgymryd & dadansoddi’r
ddarpariaeth gyfredol gan gynnwys y problemau a’u hachosion. Roedd lefel isel o gynhyrchu, eithrio
cymdeithasol, arferion rheoli cyfredol a diffyg sgiliau oll yn cyfrannu at dan-gyflawni a chynnydd gwael
yn gyffredinol. Nid oedd y sefyllfa’n cael ei helpu o ganlyniad i’r ffaith fod pobl ifanc cymwys yn parhau
i symud o’r ardal; dywedodd bod cyflogwyr yn cwyno fod pobl ifanc 16 oed heb gael eu paratoi’'n
drwyadl ar gyfer gweithio, bod rhai 18 oed fawr gwell a bod graddedigion yn cael eu hystyried fel rhai
galluog iawn ac yn rhy dda i gyflogwyr lleol. Roedd angen codi ymwybyddiaeth gynnar mewn ysgolion
o bwysigrwydd sgiliau o ansawdd sy’n angenrheidiol ar gyfer cyflogaeth a chyfoethogi’r gymuned leol.
Byddai cynllun gwaith y Gweithgor yn canolbwyntio ar hyn a hefyd ar yr angen i greu rhaglen hyfforddi
i gwrdd ag anghenion busnes ac anghenion eraill, a'r angen am fuddsoddi mewn TGC.

Ceir copi o'r cyflwyniad yn atodiad 3.
Nick Talbott

Roedd cyflwyniad Mr Talbott yn rhannol yn gyflwyniad i adroddiad y Bartneriaeth ‘Moderneiddio
Canolbarth Cymru — Mynediad i'r Oes Wybodaeth’. Pwysleisiodd y cyfraniad y byddai technoleg
gwybodaeth a chyfathrebu newydd yn ei wneud i'r economi ac i gyfoethogi Canolbarth Cymru trwy
wella cyfleoedd busnes, datblygu twristiaeth, gwella ansawdd bywyd ac addysg a darparu amrywiaeth
o0 wasanaethau wedi’'u cynllunio’n arbennig ar gyfer y cwsmer ac ati. Roedd yn hanfodol bod
Canolbarth Cymru yn cael mynediad i isadeiledd TGC yn gynnar, yn rhwydd ac am bris rhesymol. Er
mwyn rhoi syniad o gostau cyfredol dywedodd bod cysylltiad parhaol i'r Rhyngrwyd o fewn Caerdydd
yn is na £3,000 y flwyddyn o’i gymharu ag amcangyfrif o £33,000 am gyswlit tebyg o Fachynlleth i
Gaerdydd. Roedd y canlyniadau ariannol i fusnesau bychain gydag ychydig o weithgaredd yn amlwg.
Yr oedd yr un peth yn wir am ysgolion gwledig bychain lle’r oedd manteision y ddarpariaeth yr un mor
bwysig. Roedd defnyddwyr arfaethedig dan fwy o anfantais fyth yn y ffaith eu bod yn syrthio ymhellach
y tu Ol i'w cyfatebwyr yn yr ardaloedd trefol.

Gofynnodd Mr Talbott am gefnogaeth y Cynulliad Cenedlaethol i ddelio &'r angen am wasanaethau
TGC y gellid eu fforddio ar hyd a lled Canolbarth Cymru gyda darparwyr.

Ceir copi o'r cyflwyniad yn atodiad 4.



1.2 Diolchodd y Cadeirydd i bawb am eu cyfraniadau a gwahoddodd gwestiynau; roedd y materion a
godwyd yn cynnwys :

. sut oedd y WDA yn defnyddio TGC i hyrwyddo cysylltiadau rhwng ardaloedd gwledig?

. beth oedd y Bartneriaeth am i'r Pwyllgor ddweud wrth y Cynulliad am wneud?

. a ellid hybu cystadleuaeth rhwng darparwyr?

. allai teledu digidol helpu?

. aoedd y Bartneriaeth wedi ymateb i gynllun corfforaethol y WDA?

. a oedd BDCW wedi integreiddio’n effeithiol i'r WDA?

. yn dilyn yr adroddiad ar ddangosyddion cymdeithasol ac economaidd oedd yn dangos dull
gwahanol o ddelio ag ardaloedd trefol a gwledig, beth oedd y cam nesaf?

Teimlai'r Bartneriaeth bod defnyddwyr TGC arfaethedig ar drugaredd y farchnad ac y dylai’r Cynulliad
ddelio &'r cwestiwn o ddarpariaeth yn uniongyrchol gyda darparwyr megis BT. Roedd y cyfleusterau
rhwydweithio mwyaf datblygedig yn canolbwyntio ar ganolfannau o boblogaeth uchel lle’r oedd y galw
mwyaf, ond nid yr angen mwyaf, o reidrwydd. Roedd costau darpariaeth wledig yn uchel y pen ac yn
anghyfartal o ran hynny. Mewn ardaloedd gwledig roedd angen perswadio BT i ddarparu gwasanaeth
i drefi gydag ysgolion uwchradd o leiaf.

Tra roedd y gwahanol asiantaethau’n gallu chwarae’u rhan roedd angen cefnogaeth y sector preifat o
fewn cynigion Amcan 1, 2 a 3. Roedd y dewisiadau’n cynnwys meicrodonnau radio, roedd hwn yn
cael ei ystyried yng nghanolbarth Cymru. Yn y pen draw, gallai ddarparu’r ateb ond roedd peth ffordd i
fynd. Ar hyn o bryd roedd ond yn cynnig cysylltiadau da rhwng pwyntiau. Roedd opteg ffibr yn ddewis
arall ond yn un drud iawn. Roedd teledu digidol yn effeithiol ar gyfer tele-gyfarfodydd rhyngweithiol o
bell gan gynnig gwybodaeth band Illydan 2 ffordd.

Roedd angen clustnodi a chytuno ar strategaeth economaidd genedlaethol a fyddai’n cynnwys pobl
ifanc mewn menter o fewn eu cymunedau gwledig.

Byddai gwaith yr hen Fwrdd Datblygu Cymru Wledig yn help i gyfeirio'r WDA wrth ddelio ag anghenion
holl ardaloedd gwledig Cymru. Roedd y trafferthion a gafwyd yng Nghanolbarth Cymru yn berthnasol i
bob ardal wledig. Roedd cynrychiolwyr yn hyderus bod integreiddio wedi bod yn broses llyfn ac roedd
perthynas waith dda wedi datblygu. Nid oedd Partneriaeth y Canolbarth wedi ymateb yn ffurfiol i'r
cynllun corfforaethol hyd yma ond roedd wedi cysylltu &'r Asiantaeth wrth baratoi astudiaeth ar
economi Canolbarth Cymru. Byddai adroddiad llawn yn cael ei lunio.

Roedd yr adroddiad ar ddangosyddion cymdeithasol ac economaidd wedi clustnodi tensiynau posibl
rhwng anghenion trefol a rhai gwledig. Yn ei adroddiad cyfeiriodd y Fforwm Economaidd at nifer o
bwyntiau gweithredu a oedd wedi'u cyfeirio at y Cynulliad Cenedlaethol, gan gynnwys yr angen am
gofrestr ganolog o ddangosyddion oedd ar gael ac am sefydlu gweithgor i fonitro ac adolygu safonau
technegol ar gyfer casglu data a’i ddefnyddio.

Pwyntiau Gweithredu

1.3 Diolchodd y Cadeirydd i bawb oedd wedi cyfrannu i'r drafodaeth. Roedd nifer o faterion a godwyd
ganddynt wedi creu llawer o ddiddordeb ymysg Aelodau gan gynnwys darparu fframwaith TGC.



Byddai'r Pwyllgor yn ysgrifennu at Rhodri Morgan, Ysgrifennydd y Cynulliad ar gyfer Datblygu
Economaidd ac at Val Feld, Cadeirydd y Pwyllgor Datblygu Economaidd gan dynnu’u sylw at y
cyflwyniad a’r drafodaeth ar yr eitem hon. Yn benodol byddai'n mynegi pryder y Pwyllgor am yr angen
I ddatblygu rhwydwaith TGC yng Nghanolbarth Cymru a oedd ar gael yn eang am bris y gellid ei
fforddio. Byddai'r Pwyllgor hefyd yn ystyried ei Flaenraglen Waith yn ei gyfarfod nesaf ac roedd y
Cadeirydd yn sidr y byddai nifer o’r materion a godwyd yn cael eu cynnwys ar agendau yn y dyfodol
I'w hystyried ymhellach.

Eitem 2: Cost Darparu Gwasanaethau lechyd mewn Ardaloedd Gwledig
Papur: Mid 02-99 (p.2)

2.1 Cyflwynodd y Cadeirydd yr eitem hon ar yr agenda trwy ddiolch i’r holl sefydliadau a'r cyrff iechyd
hynny yng Nghanolbarth Cymru a oedd wedi ymateb mewn ffordd mor ystyriol i gais y Pwyllgor am
gyflwyniadau ysgrifenedig ar y mater hwn. Cyflwynodd Dr William Ritchie o Awdurdod lechyd Dyfed
Powys y papur a welir ynghlwm fel atodiad 5. Pwysleisiodd gysylltiad uniongyrchol rhwng y
dosbarthiad daearyddol cyfredol a chyfluniad gwasanaethau iechyd ledled Cymru a pha mor hawdd y
gallai'r bobl a wasanaethwyd ganddynt gysylltu & hwy. Roedd angen mynediad cyfartal mewn
perthynas ag angen a darpariaeth o safon uchel. Cymeradwyodd Dr Ritchie ymateb Cyngor lechyd
Cymunedol Sir Drefaldwyn i'r Pwyllgor gan iddo roi crynodeb o’r problemau oedd yn wynebu
darparwyr iechyd gwledig.

2.2 Roedd y fformiwla dyrannu adnoddau iechyd yng Nghymru yn cynnwys ffactorau oedd yn ystyried
prinder poblogaeth neu boblogaeth wledig. Nid oedd adolygiad diweddar o’r fformiwla honno yn
argymell unrhyw newid er ei fod yn cydnabod yr angen i ddarparu ar gyfer costau ychwanegol gofal
iechyd yng nghefn gwald. Tanlinellodd Dr Ritchie nifer o bwyntiau gan gynnwys:

. Yy posibilrwydd o golli £8.5 miliwn i Ddyfed-Powys trwy’r dull o benderfynu ynghylch y ffactor
prinder poblogaeth;

. bod canlyniadau ymchwil yn yr Alban a Gogledd Iwerddon yn awgrymu nad oedd fformiwla
dyrannu adnoddau’r gwasanaeth iechyd yng Nghymru yn ddigon sensitif i sicrhau mynediad
cyfartal rhesymol i wasanaethau iechyd yn y dyfodol i drigolion cefn gwlad Cymrui;

. bod Cyngor Sir Powys wedi clustnodi tystiolaeth sylweddol o amddifadedd materol a
chymdeithasol, o ansicrwydd ariannol a thystiolaeth o lefelau cyflog isel a gostyngiad mewn
incwm ffermydd;

. bod diffyg trafnidiaeth breifat a’r ffaith nad oes dim ar gael wedi bod yn rhwystr difrifol i'r gallu i
gysylltu & Meddygon Teulu ac ysbytai;

. mai un o’r gwerthoedd oedd yn sylfaen i agenda ‘Gwell lechyd Gwell Cymru’ oedd tegwch, ac
awgrymodd fod hyn yn golygu y dylai pawb fod yn medru cael mynediad i driniaeth a
gwasanaethau yn 6l eu hangenion, ni ddylai iechyd da fod yn ddibynnol ar lle’r oedd rhywun yn
byw; a'r

. y cyfle i ddatblygu tele-feddygaeth er mwyn defnyddio a rhannu technoleg newydd.

2.3 Diolchodd y Cadeirydd i Dr Ritchie am gyflwyniad cynhwysfawr oedd yn llawn her.

2.4 Roedd materion a godwyd yn ystod y drafodaeth yn cynnwys y canlynol:



. Yy byddai Pwyllgor lechyd a Gwasanaethau Cymdeithasol y Cynulliad Cenedlaethol yn edrych ar
y fformiwla dyrannu adnoddau iechyd yn nes ymlaen yn y flwyddyn;

. 0'u cymharu a phroblemau ardaloedd fel y Rhondda a Thorfaen efallai y gellid dadlau bod pobl
y Canolbarth yn mwynhau gwell safon o iechyd ac mewn rhai achosion yn gallu cysylltu &
Meddygon Teulu’n haws;

. a oedd tystiolaeth bod awdurdodau iechyd yn gweithio gyda'’i gilydd i ddatrys problemau?

. aoedd cyfle i ddilyn y syniad o ddefnyddio tele-feddygaeth trwy Bartneriaeth y Canolbarth?

. a oedd safonau gwasanaeth a llywodraeth glinigol yn esgus i ganoli gwasanaethau ac felly’'n
peryglu dyfodol hir dymor ysbytai llai?

. y cydbwysedd rhwng darparu gwasanaethau arbenigol, meddygaeth gyffredinol a
gwasanaethau.

2.5 Pwysleisiodd Dr Ritchie nad oedd yn gwneud cais arbennig ar ran Awdurdod lechyd Dyfed Powys
ond ar gyfer pob ardal wledig a oedd yn dioddef o broblemau tebyg. Roedd yr anawsterau a gafwyd
mewn ardaloedd fel y Rhodda a Thorfaen, er eu bod yr un mor ddifrifol ag mewn ardaloedd gwledig,
yn fwy tebygol o fod yn berthnasol i dlodi, materion cymdeithasol ac agwedd wael i gyfleoedd
addysgol yn hytrach na’r broblem o allu cysylltu &r gwasanaethau iechyd oherwydd lleoliad, ond er
hynny roedd yr un mor bwysig i gael ateb i'w problemau.

2.6 Roedd Powys a Sir Benfro wedi bod yn cronni adnoddau er mwyn delio & phroblemau megis
camddefnyddio cyffuriau/alcohol, gofal am yr henoed ac ati. Roedd cynnydd da yn parhau.

2.7 Roedd Dr Ritchie wedi cael profiad o dele-feddygaeth yn ystod cyfnod o weithio yng nghanolbarth
Awstralia rhyw ugain mlynedd yn 6l. Roedd technoleg wrth gwrs wedi datblygu; roedd ei Awdurdod
wedi datblygu prosiect peilot ar dele-dermatoleg fel enghraifft o’r hyn y gellid ei wneud. Yn ymarferol
gellid ei ddefnyddio mewn amryw o ffyrdd; dyfynnodd Dr Ritchie ddarpariaeth cyngor tele-feddygol ar
faterion radioleg fel enghraifft o wasanaeth y gellid ei ddarparu o leoliad pell trwy ddarluniau digidol.
Roedd hwn yn enghraifft o’r hyn y gellid ei wneud, gellid gwella ansawdd amrywiaeth o wasanaethau
gyda mwy o weithgaredd yn enwedig mewn ysbytai llai lle nad oedd cefnogaeth glinigol efallai. Byddai
clinigwyr mewn ymddiriedolaethau cyfagos, gobeithio, yn dod i ystyried eu hunain fel rhan o dim. Fodd
bynnag roedd angen pwyllo rhag rhuthro ymlaen yn rhy gyflym, roedd angen buddsoddi er mwyn
sicrhau bod tele-ofalu yn cael ei werthuso’n iawn. Roedd cysylltiadau rhwng Gofal lechyd Powys a
Chyngor Sir Powys yn gwerthuso rhwydwaith mynediad i wybodaeth yn dilyn grant oddi wrth Liwybr,
yn cynnwys mewnrwyd y GIG (Walesweb).

2.8 Dywedodd Mrs Margaret Price, Cadeirydd Awdurdod lechyd Dyfed Powys eu bod yn edrych ar
wasanaethau trydyddol a chydraddoldeb o ran mynediad mewn ardaloedd gwledig a threfol. Dylai’'r
gallu i gael darpariaeth o ansawdd, er enghraifft, yn Aberystwyth, fod ar gael i ardaloedd mwy gwledig,
nid oedd llywodraeth glinigol yn esgus dros fethu derbyn gwasanaeth. Dywedodd Dr Ritchie bod hwn
yn fater cymhleth, ni ddylid defnyddio’r gallu i gael mynediad i wasanaeth arbennig a chost y
gwasanaeth hwnnw fel llen i ddadlau dros ganoli. Os rhywbeth gallai ysbytai llai yn Nyfed ddod yn
anghynaliadwy efallai oherwydd problemau recriwtio staff arbenigol yn hytrach nac oherwydd
llywodraeth glinigol.

2.9 Diolchodd y Cadeirydd i Dr Ritchie a Mrs Price am eu cyflwyniad a gwahoddodd Dr Ritchie i



ddarparu nodyn ynghylch darpariaeth ar gyfer deintyddiaeth, strategaeth academaidd a
gwasanaethau ambiwlans — pwyntiau a godwyd yn ystod y drafodaeth ond na chawasant eu hateb
oherwydd diffyg amser.

Pwyntiau Gweithredu

2.10 Cytunwyd y dylid anfon y cyflwyniadau ysgrifenedig a dderbyniwyd gan gynnwys cyfraniad
Awdurdod lechyd Dyfed-Powys at Jane Hutt, Ysgrifennydd lechyd a Gwasanaeth Cymdeithasol y
Cynulliad ac at Kirsty Williams yn rhinwedd ei swydd fel Cadeirydd y Pwyligor lechyd a Gwasanaeth
Cymdeithasol. Byddai Pwyllgor Rhanbarth Canolbarth Cymru yn argymell y dylai Ysgrifennydd a
Phwyllgor lechyd a Gwasanaeth Cymdeithasol y Cynulliad ystyried y farn yr oeddent yn eu cynnwys
wrth ystyried y fformiwla dyrannu adnoddau. Gobeithiai'r Pwyllgor hefyd y byddai Partneriaeth y
Canolbarth yn ymchwilio’r angen i sicrhau rhwydweithiau TGC am resymau iechyd ymhellach yn
ogystal &'r rhesymau a nodwyd yn ei gyflwyniad yn gynharach yn y bore.

Eitem 3: Cyflwyniadau’'r Cyhoedd

3.1 Disgrifiodd y Cadeirydd hon fel eitem arloesol ar gyfer cyfarfod o’r Cynulliad Cenedlaethol. Roedd
y Pwyllgor yn ei gyfarfod cyntaf wedi penderfynu y dylid gwahodd aelodau o’'r cyhoedd oedd wedi
ysgrifennu at y Clerc i annerch y Pwyllgor ar bwnc o’u dewis hwy, cyn belled &'u bod yn ymddwyn yn
briodol a bod y pwnc o fewn cylch gwaith y Cynulliad Cenedlaethol. Roedd yr awgrym wedi sbarduno
rhywfaint o ddiddordeb. O hyn ymlaen cynhelid pleidlais o’r ceisiadau a fyddai’'n cael eu derbyn.

3.2 Ar yr achlysur hwn roedd tri chyflwyniad —roedd un wedi tynnu’n 6l — gan Mr David Beswick, y Pre-
School Playgroups Association a Julie Macdonnell a oedd yn cynrychioli Gofal Cefn Gwlad. Siaradodd
y tri am eu papurau ac mae'r rhain ynghlwm yn atodiadau 6,7 ac 8.

3.3 Diolchodd y Cadeirydd i'r cyflwynwyr
Eitem 4: Cofnodion y Cyfarfod diwethaf — Mid 01- 99 (cof).

4.1 Cytunwyd a'r cofnodion.

